
Is príomhsholáthraí seirbhíse í Oifig na nOibreacha Poiblí (OPW) don 
Rialtas a bhainistíonn punann eastáit an Rialtais, a chothaíonn agus a 
chuireann i láthair oidhreacht thógtha na hÉireann agus a bhainistíonn 
riosca tuile na hÉireann. Tá fairsinge a róil agus a saineolais le feiceáil 
sa Chlár Rialtais, Ár dTodhchaí Comhroinnte. Tá go leor gealltanas ann 
nach féidir a chur i bhfeidhm go rathúil ach amháin trí leanúint le com-
hoibriú go dlúth lenár gclianteagraíochtaí agus lenár gcustaiméirí. Cuid 
lárnach de na gealltanais seo a chomhlíonadh sna trí bliana amach 
romhainn is ea na cuspóirí atá leagtha amach sa Ráiteas Straitéise seo 
a sheachadadh. 

Ó bunaíodh é in 1831, bhain na glúine taitneamh agus tairbhe as obair 
speisialaithe an OPW ar fhoirgnimh stáit, ar láithreáin oidhreachta, ó 
bhearta um maolú tuile agus inár bpáirceanna agus gairdíní náisiúnta. 
I rith an ama seo, ba é ár dtiomantas chun ár bhfreagracht i leith ár 
dtimpeallacht nádúrtha a chomhlíonadh a bhí mar bhonn agus mar 
thaca faoi bhainistíocht ár dtionscadal caipitil éagsúil. Déanfar an 
rath a bheidh ar ár n-iarrachtaí sa todhchaí a mheas tríd an chaoi a 
bhféachaimid chuige go dtiocfaidh ár dtimpeallachtaí tógtha agus 
nádúrtha go maith le chéile, agus trí na freagraí a thabharfaimid ar 
dhúshláin nua mar athrú aeráide. Tá sé tráthúil agus iomchuí é seo a 
cheapadh mar tháscaire ar an rath a bheidh orainn sa todhchaí agus 
é seo a lua mar fhís nua don OPW, ár dtimpeallachtaí tógtha agus 
nádúrtha i gcomhréir lena chéile. Is é an Ráiteas Straitéise seo an 
chéad cheann de roinnt Straitéisí a dhíreoidh ár gcuid oibre chun an 
fhís sin a bhaint amach go leanúnach agus cuirfear i bhfeidhm í thar 
cheithre théama:

Soláthraíonn Ionad Cuairteoirí nua Bhrú na Bóinne 
eispéireas tumthach do chuairteoirí trí thaispeántais 
úrscothacha a léiríonn an stair agus a thaispeánann na 
struchtúir uathúla seandálaíochta atá sa Suíomh 
Oidhreachta Domhanda UNESCO seo.

Téama: Ár gCliaint 
Ár Seirbhís a bhfuil Aghaidh Amach Aici a Neartú.

Téama: Inbhuanaitheacht
Inbhuanaitheacht a leabú inár gCinntí. 

Téama: Gníomh ar son na hAeráide 
Tionchar an Athraithe Aeráide a Mhaolú agus Muid féin a Chur in Oiriúint dó.

Téama: Daoine agus Próisis 
Ár gCumas Eagrúcháin a Fheabhsú.

Cuidíonn frámaíocht straitéiseach ár gcuid oibre thar cheithre théama 
linn leanúint ar aghaidh ag soláthar seirbhísí poiblí go héifeachtúil, 
ár bhfís a bhaint amach, aghaidh a thabhairt ar na dúshláin nua agus 
gealltanais an Rialtais a chomhlíonadh. D'ainneoin na róil agus na 
speisialtachtaí difriúla laistigh den OPW, neartóidh an cur chuige 
bunaithe ar théama seo an cur chuige comhoibritheach laistigh den 
OPW agus lenár gclianteagraíochtaí agus custaiméirí. 

Tá foireann an OPW tiomanta d’uaillmhianta na Straitéise a bhaint 
amach. Ó ceapadh mé mar Aire Stáit atá freagrach as Oifig na 
nOibreacha Poiblí i Meitheamh 2020, chuaigh tiomantas, acmhainn, 
solúbthacht agus freagrúlacht na hOifige go mór i bhfeidhm orm ó 
thaobh seirbhísí poiblí den leibhéal is airde a sholáthar, lena n-áirítear 
freagra a thabhairt ar dhúshlán Brexit agus an méid a rinneadh le linn 
an fhreagra náisiúnta a tugadh ar phaindéim Covid 19. Léiríonn siad 
seo tiomantas fhoireann an OPW chun cineálacha cur chuige nua a 
ghlacadh maidir le seachadadh seirbhíse agus freagra tapa a thabhairt 
ar dhúshláin nua. Tá cúrsaí an tsaoil deacair faoi láthair agus táim 
muiníneach go leanfaidh cumas agus cultúr eagraíochtúil an OPW ar 
aghaidh ag cur seirbhísí poiblí den leibhéal is airde ar fáil agus ag baint 
amach na gcuspóirí atá leagtha amach sa Ráiteas Straitéise seo. 

Patrick O’Donovan, TD
Aire Stáit atá freagrach as Oifig na nOibreacha Poiblí

Cuirtear Ráiteas Straitéise Oifig na nOibreacha Poiblí 2021 - 2024 faoi 
bhráid an Aire Caiteachais Phoiblí agus Athchóirithe faoi Alt 5(1) den 
Acht um Bainistíocht na Seirbhíse Poiblí, 1997. Tugann sé breac-chuntas 
ar chonair shoiléir uaillmhianach atá le glacadh ag an OPW sna trí bliana 
amach romhainn. Leanfaimid orainn ó thaobh caighdeáin arda seirbhíse 
poiblí a sholáthar, dul chun cinn a dhéanamh maidir le tionscnaimh agus 
straitéisí nua atá á gcur i bhfeidhm a leabú agus ár gcórais soláthair a 
athchóiriú chun uaillmhianta agus cuspóirí na straitéise a bhaint amach.

Ós rud é gur foilsíodh Clár nua don Rialtas, Ár dTodhchaí Comhroinnte, 
tá sé tráthúil don OPW cuspóirí soiléire nua a leagan síos chun 
gealltanais an Rialtais a chomhlíonadh. Ciallaíonn na cuspóirí atá leagtha 
amach sa Straitéis seo go leanfaimid orainn ag comhlíonadh agus ag 
baint amach lánacmhainneacht ról tábhachtach an OPW i ngeilleagar, 
sochaí, cultúr, oidhreacht agus timpeallacht na hÉireann. 

Forbraíodh an Ráiteas Straitéise trí chur chuige láidir comhpháirtíochta. 
Mar gheall ar rannpháirtíocht shuntasach foirne a bhí ann le linn a 
forbartha chuir sé ar ár gcumas an deis a thapú chun féinmheasúnú agus 
anailís a dhéanamh ar ár ról agus cúrsa uaillmhianach a leagan síos dúinn 
féin amach anseo a thabharfaidh aghaidh ar na dúshláin atá ag teacht 
chun cinn. Ba mhaith liom buíochas a ghabháil leis an bhfoireann go léir 
ar fud na heagraíochta agus ómós a thabhairt dóibh as a n-ionchur 
gníomhach, cuiditheach, luachmhar. Tá móiminteam tógtha ag an 
teagmháil seo agus táim muiníneach go gcinnteoidh sí go mbainfimid 
amach ár n-uaillmhianta agus ár gcuspóirí comhroinnte le chéile. 

Thug cuid den phróiseas rannpháirtíochta foirne seo an spás dúinn 
machnamh a dhéanamh ar ár luachanna eagraíochtúla. Sainmhíníonn 
na luachanna seo an chaoi a leanaimid orainn ag feabhsú an chaoi 
a n-oibrímid le chéile agus lenár gclianteagraíochtaí, custaiméirí, 
comhpháirtithe trasteorann agus idirnáisiúnta. Beidh cumas tras-
disciplíneach na heagraíochta ar cheann dár bpríomhláidreachtaí i gcónaí. 

Tá sé d’oidhreacht ag an OPW go raibh baint againn 
le dearadh agus le soláthar Phailliún na hÉireann ag 
Expo (Móraonach) an Domhain. Fuaireamar 
inspioráid don dearadh do Expo 2021 i Dubai ó 
bhosca solais meigiliteach Shí an Bhrú. Tá taispeántas 
360° agus spás léirithe sa phailliún ina dtaispeánfar 
an chuid is fearr de chlisteacht, de shamhlaíocht agus 
de nuálaíocht na hÉireann.

Trínár gcuspóirí a ailíniú, ní de réir réimse feidhme ach de réir téamaí 
straitéiseacha, féadfaidh an OPW a ról suntasach a léiriú agus tacú le 
baint amach thiomantais an Rialtais agus tosaíochtaí náisiúnta. 

Is mian liom aitheantas a thabhairt freisin do na moltaí a fuaireamar 
ónár bPáirtithe Leasmhara le linn an phróisis forbartha. Le linn na 
dtrí bliana amach romhainn agus muid ag obair lenár gcliant, le 
heagraíochtaí agus lenár gcustaiméirí beimid in ann seirbhísí a sholáthar 
a leanfaidh ar aghaidh ag freastal ar a gcuid riachtanas agus ar 
riachtanais na sochaí. 

Le linn na Straitéise reatha 2017 - 2020, bhain an OPW cuspóirí 
suntasacha amach agus neartaigh sí a heagraíocht agus a próisis 
freisin. De thoradh na fianaise ón gClár Measúnaithe agus Bainistithe 
Priacail do Limistéar Tuilte fuarthas infheistíocht €1bn chun 95% 
den réadmhaoin a measadh a bheith i mbaol tuile sna deich mbliana 
amach romhainn a chosaint. Atheagraíodh cuid na nEastát sa chaoi 
go bhfuil sí ina feidhm Phleanála agus rinneadh Aonaid Seachadta ar 
leith a mheaitseáil le hearnálacha éagsúla margaidh. Léirigh an chaoi ar 
chuireamar bonneagar Brexit ar fáil an bealach lúfar a dhéanaimid rudaí. 
Chuir an t-uasghrádú a rinneamar ar réimse leathan dár suíomhanna 
Oidhreachta, agus dár bpáirceanna agus gairdíní Oidhreachta buntáistí 
suntasacha sochaíocha agus comhshaoil ar fáil. Níl iontu sin ach 
roinnt samplaí den chaoi ar féidir leis an OPW réitigh ghairmiúla, 
sofhreagracha atá bunaithe ar fhianaise a sholáthar don Rialtas. 

Tá ár Ráiteas Straitéise nua tógtha ar bhunús ár n-éachtaí agus ár 
láidreachtaí agus leagtar amach ann ár bhfís, ár misean, ár luachanna 
agus ár gcuspóirí. Is iad sin bunsraitheanna na bPleananna Gnó Trí 
Bliana ina dtabharfar mionsonraí faoinár gcuspóirí agus ár gcláir 
oibre ardleibhéil sna trí bliana amach romhainn. Cuirfidh forbairt na 
bPleananna Gnó Trí Bliana ar ár gcumas an t-am is fearr a roghnú chun 
athruithe a dhéanamh, ionas gur féidir linn an méid atá á dhéanamh 
againn a leabú, agus an ráta ceart a shocrú maidir le tionscnaimh nua a 
thabhairt isteach.

Tá bonn láidir oibre againn agus cé go bhfuil go leor eile le déanamh 
againn, cuireann sé lúcháir orm agus tugann sé spreagadh dom nuair 
a smaoiním ar an tionchar dearfach a bheidh ag an OPW sna blianta 
amach romhainn, faoi mar a bhí go dtí seo, agus muid ag obair lenár 
gclianteagraíochtaí, ár gcustaiméirí agus ár bpáirtithe leasmhara go 
léir maidir leis na cuspóirí agus na huaillmhianta atá sa Straitéis seo a 
bhaint amach.

Maurice Buckley
Executive Chairman, Office of Public Works

Bunaíodh Páirc an Fhionnuisce mar Pháirc Fianna an Rí 
i 1662. Tá bithéagsúlacht shaibhir sa Pháirc agus is 
acmhainn nádúrtha thábhachtach í do shaoránaigh 
Bhaile Átha Cliath. Bíonn timpeall 600 fia fós ag 
fánaíocht ar fud Pháirc an Fhionnuisce, an pháirc 
phoiblí iata is mó in aon phríomhchathair san Eoraip. 

 Thall 
Tá infheistiú beagnach €1 bhilliún i gceist i gclár 
oibreacha caipitil an OPW um fhaoiseamh tuilte agus is 
gné ríthábhachtach de straitéis aeráide agus plean 
oiriúnaithe an Rialtais é.

Is é seo Ráiteas Straitéise Oifig na nOibreacha Poiblí (OPW) don 
tréimhse 2021-2024. Leagtar amach ann ár bhfís, ár misean, ár 
gcuspóir agus ár luachanna. Déantar cur síos ann ar an timpeallacht 
reatha ina bhfuil ár sainseirbhísí agus ár seirbhísí poiblí le cur ar fáil. 
Aithnítear ann roinnt téamaí bunúsacha a chuirfidh bonn eolais ar fáil 
dár gcuid oibre i rith na tréimhse trí bliana agus soláthraíonn sé an 
bonn ar a dtógfar ár bPleananna Gnó Trí Bliana ina mbeidh breac-
chuntas ar na bearta a dhéanfaimid chun ár gceithre chuspóir 
straitéiseacha a bhaint amach. 

Rinneadh anailís láidreachtaí, laigí, deiseanna, bagairtí agus anailís 
PESTLE ar na tosca inmheánacha agus seachtracha araon a meastar 
go mbeidh tionchar acu ar an OPW sna blianta amach romhainn agus 
chuir siad bonn eolais ar fáil don Straitéis seo. Fuaireamar eolas 
freisin ó phróiseas fairsing comhairliúcháin inmheánaigh agus 
sheachtraigh a bhí againn, lenár bhfoireann, le Gníomhaireachtaí Stáit, 
agus le Ranna agus Oifigí Rialtais. 

Tá an Straitéis seo tógtha ar bhunús na Ráiteas Straitéise roimhe agus 
tá sé d’aidhm aici leanúnachas leo a chinntiú. Tá an Clár don Rialtas, 
Ár dTodhchaí Comhroinnte curtha san áireamh ann agus tá straitéisí 
níos leithne an Rialtais mar Ár Seirbhís Phoiblí 2020, Plean 
Gníomhaithe ar son na hAeráide 2019 agus Oidhreacht Éireann 2030 
san áireamh ann freisin. 

Soláthraíonn an Straitéis creatlach maidir le conas is féidir linn 
leanúint ar aghaidh ag obair lenár gclianteagraíochtaí agus lenár 
gcustaiméirí agus muid ag díriú ar a gcuid riachtanas; ar fhianaise; ar 
thorthaí tosaíochta; agus ar a bheith freagrach agus cuntasach. Tá 
forbairt na foirne féin agus ár gcumas féin ceaptha againn mar 
chuspóir straitéiseach ar leith chun an tosaíocht a léiriú a dtugaimid 
do thacú le tionscnaimh foirne, agus dá gcuid foghlama mar aon le 
forbairt phearsanta agus gairme. 

Éilíonn ár ról sna réimsí maidir le Bainistíocht Eastáit, Seirbhísí 
Oidhreachta agus Bainistíocht Riosca Tuilte go mbeadh tuiscint láidir 
againn ar ár bhféiniúlacht agus ar an treo a bhfuilimid ag dul. Cé go 
gcaithfimid freagra a thabhairt go tapa agus go solúbtha go minic ar 
dhúshláin an lae chun an misean a shannadh dúinn sa reachtaíocht 
agus sa Chlár don Rialtas a chomhlíonadh, tá sé tábhachtach go 
dtuigimid croíchuspóir na heagraíochta agus an fáth a bhfuil sé 
riachtanach mar chuid de chóras an Rialtais. Ní mór dúinn fís a bheith 
againn freisin faoin tionchar atá againn agus an tionchar ar mian linn 
a bheith againn ar an tír ina mhairimid. 

4 Ráitis Mhisin, 
Cuspóra  
agus Físe

Cuspóir 
Seirbhísí ilúsáide, nuálacha 
agus speisialaithe a 
sholáthar don Rialtas agus 
don phobal 

Misean 
Punann réadmhaoine an 
Stáit, riosca tuile na 
hÉireann, agus ár 
n-oidhreacht náisiúnta a 
bhainistiú - agus é sin a 
dhéanamh ar bhealach 
inbhuanaithe 

Fís: 
I dtreo 200 Bliain 
Go mbeidh ár 
dtimpeallachtaí tógtha 
agus nádúrtha i gcomhréir 
lena chéile

Misean
Punann réadmhaoine an Stáit, riosca tuile na hÉireann, 
agus ár n-oidhreacht náisiúnta a bhainistiú - agus é sin a 
dhéanamh ar bhealach inbhuanaithe 

Tá cur síos achomair inár misean ar fheidhmeanna an OPW sna réimsí 
a bhaineann le Bainistiú Eastáit, an Oidhreacht Thógtha agus Bainistiú 
Riosca Tuilte. Cibé an bhfuil punann réadmhaoine an Stáit á forbairt 
agus á húsáid againn, nó bonn eolais á sholáthar agus bainistiú a 
dhéanamh againn maidir le riosca tuile na hÉireann, nó ag caomhnú 
agus ag cur chun cinn ár n-oidhreachta náisiúnta, cuireann ár misean 
tuiscint ar ár bhféiniúlacht in iúl dár gcustaiméirí, dár bhfoireann agus 
don phobal i gcoitinne. Leagann sé béim ar ár bpríomhréimsí 
oibríochta agus bíonn tionchar aige ar gach cinneadh a dhéanaimid 
mar eagraíocht.

Cuspóir
Seirbhísí ilúsáide, nuálacha agus speisialaithe a sholáthar 
don Rialtas agus don phobal 

Is iad na daoine atá inti príomhneart an OPW ó tá foinse luachmhar 
scileanna nuálaíocha agus speisialaithe acu thar réim leathan de 
réimsí idirghaolmhara. Is é an príomhchuspóir atá againn ná raon 
sainseirbhísí a sholáthar don Rialtas, lena n-áirítear comhairle agus 
saineolas gairmiúil agus comhairle bhainistíochta, theicniúil agus 
cheardaíochta a sholáthar mar fhreagra ar na riachtanais atá acu 
maidir le réimse tionscadal suntasach, imeachtaí Stáit, gealltanais a 
tugadh agus beartais ghaolmhara. Cuireann an acmhainn luachmhar 
seo ar chumas an Rialtais freagra éifeachtúil a thabhairt ar raon 
saincheisteanna a thagann chun cinn agus a bhfuil idirghabhálacha 
sonracha gairmiúla riachtanach le déileáil leo.

Fís: I dtreo 200 Bliain
Go mbeidh ár dtimpeallachtaí tógtha agus nádúrtha i 
gcomhréir lena chéile

Agus muid ag druidim le cothrom dhá chéad bliain bunú an OPW in 
2031 chaitheamar roinnt ama ag iarraidh a chur in iúl cén fhís 
fhoriomlán atá againn maidir lena bhfuil uainn. Ag an leibhéal is 
leithne, creidimid gurb é an rud atá le déanamh againn ná éabhlóid ár 
dtimpeallachtaí tógtha agus nádúrtha a mhúnlú agus féachaint chuige 
go bhfuil gach ceann acu foirfe ann féin agus go dtagann siad go 
maith le chéile, agus lenár stair agus mar chuid den tsochaí ina 
mairimid. Tá sé seo mar bhonn agus taca lenár ról i gcosaint agus i 
bhfeabhsú na timpeallachta tógtha trínár bhfoirgnimh agus ár 
scéimeanna um maolú tuile, chomh maith lenár n-iarrachtaí 
leanúnacha aire a thabhairt do shéadchomharthaí, foirgnimh, 
páirceanna agus gairdíní stairiúla na hÉireann. Agus muid ag leanúint 
ar aghaidh ag déanamh amhlaidh, spreagann ár bhfís sinn oibriú chun 
cothromaíocht agus comhréir a choinneáil inár dtimpeallachtaí atá á 
bhforbairt. Is í an tslat tomhais fhadtéarmach a úsáidfear chun an rath 
atá ar ár gcuid oibre a mheas ná an méid a dhéanaimid le tacú le saol 
sóisialta agus eacnamaíoch mhuintir na hÉireann. 

Tá an OPW á spreagadh i gcónaí ag a luachanna, a léiríonn ár ról 
reachtúil agus na freagrachtaí atá orainn. Nuair a bhí an Ráiteas 
Straitéise seo a fhorbairt bhí deis againn ár mbunluachanna a 
athbhreithniú agus cuid acu a athdhearbhú. Chuamar i mbun 
comhairliúcháin chuimsithigh lenár bhfoireann chun machnamh agus 
athshanadh a dhéanamh ar ár luachanna, chun go mbeidh siad 
ábhartha i gcónaí ó thaobh ár gcláir oibre reatha agus amach anseo.

Bíonn na tréithe seo a leanas le sonrú san OPW faoi mar atá sa 
Státseirbhís níos leithne: 

—  Éiteas láidir ionracais na seirbhíse poiblí, neamhspleáchas, 
neamhchlaontacht, comhionannas, cothroime agus meas,

—  Cultúr cuntasachta, éifeachtúlachta agus luach ar airgead, agus
—   Tiomantas do na caighdeáin is airde maidir le ceannaireacht, 

gairmiúlacht agus críochnúlacht.

Glacann an OPW go sonrach leis na luachanna uileghabhálacha seo a 
leanas maidir lenár bhfeidhmeanna agus ár bhfreagrachtaí a 
chomhlíonadh: 

an OPW 

Is iad ár luachanna a mhúnlaíonn cultúr an OPW. Beidh na luachanna a 
chuirtear in iúl sa Ráiteas seo leabaithe inár ngníomhaíochtaí agus inár 
n-iompar ar feadh shaolré na Straitéise Corparáidí seo.  

Inbhuanaitheacht
Tá an obair a dhéanaimid tógtha sa chaoi go mairfidh sí. Gníomhaímid 
ar mhaithe le teacht aniar na haeráide. Geallaimid do na glúin atá le 
teacht go soláthróimid na hacmhainní a chosnaímid mar oidhreacht 
leanúnach dóibh mar aon leis an eolas agus an tuiscint fabhraithe chun 
iad a chosaint.  

Comhoibriú
Déanaimid comhpháirtíochtaí agus foirne a fhorbairt bunaithe ar 
mhacántacht agus oscailteacht. Glacaimid le peirspictíochtaí difriúla 
agus oibrímid chun teacht ar comhréitigh. 

Sármhaitheas
Táimid uile bródúil as ár gcuid oibre, agus é mar aidhm againn leibhéil 
arda éifeachtúlachta agus sástacht na gcliant a bhaint amach le torthaí 
tráthúla, ardchaighdeáin.

Meas
Bímid tuisceanach i gcónaí agus muid ag déileáil le daoine. Molann an 
OPW cur chuige FREDIE: cothroime, meas, comhionannas, éagsúlacht, 
cuimsiú agus rannpháirtíocht.

Saineolas 
Déanann foireann uile an OPW a ndícheall a bheith saineolach faoina 
gcuid oibre agus cuirimid lenár saineolas go leanúnach. 

Ráiteas Straitéise 2021—2024

6 Timpeallacht 
Oibriúcháin – 
Deiseanna 
agus Dúshláin 

Oifig na nOibreacha Poiblí

Feidhmíonn an OPW i dtimpeallacht an-chasta, ag soláthar ról 
ceannaireachta maidir le raon sainseirbhísí poiblí atá an-éagsúil agus 
leathan chuig a lán páirtithe leasmhara, eagraíochtaí cliant agus 
custaiméirí. Sna trí bliana atá amach romhainn beidh an timpeallacht seo 
múnlaithe ag roinnt tosca éagsúla lena n-áirítear: 

Iarmhairtí Eacnamaíocha Covid-19 agus Brexit: Tharla fás leanúnach 
eacnamaíoch le blianta beaga anuas. Tá Éire neamhchosanta níos mó ar 
Brexit ná aon tír eile mar gheall ar an méid mór trádála a dhéanaimid leis 
an Ríocht Aontaithe. D’fhéadfadh na cineálacha éagsúla cásanna trádála 
idir an AE agus an RA atá á mbreithniú dul i bhfeidhm ar thrádáil na 
hÉireann leis an RA agus le comhpháirtithe trádála eile. Ceapadh Buiséad 
2021 ar an mbonn nach mbeidh aon mhargadh déthaobhach trádála idir 
an AE agus an Ríocht Aontaithe rud a laghdódh fás na hÉireann a 
bhfuiltear ag súil leis in 2021 go 1.75%. 

Mar gheall ar an bhfreagra atá á thabhairt ar phaindéim Covid 19, tá 
athrú mór tagtha ar chúrsaí buiséadacha le cúpla mí anuas agus tá siad 
fós neamhchinnte. Níltear ag súil go bhfillfidh leibhéal na 
gníomhaíochta eacnamaíochta a bhí ann anuraidh go dtí 2022 ar a 
luaithe.

Cúrsaí Polaitiúla: Tá clár uaillmhianach tiomantas do gach gné de ról an 
OPW leagtha síos sa Chlár don Rialtas, Ár dTodhchaí Comhroinnte.

Ár Seirbhís Phoiblí 2020: Tá an creat seo do nuálaíocht agus d’fhorbairt i 
seirbhís phoiblí na hÉireann ag cur ar ár gcumas acmhainn a thógáil agus 
feidhmíocht na Státseirbhíse agus a foirne a fheabhsú. Beidh rialachas 
láidir ríthábhachtach chun na gníomhartha in Ár Seirbhís Phoiblí 2020 
agus pleananna ina dhiaidh sin a chur i bhfeidhm go rathúil. Bhí dhá chlár 
um athchóiriú na seirbhíse poiblí ann roimhe. Thosaigh an chéad cheann 
in 2011. Tá raon cur chuige nua leabaithe ag na pleananna seo maidir le 
rialachas, bainistíocht daoine agus soláthar seirbhíse, agus tá obair na 
seirbhíse poiblí níos trédhearcaí, cinnteoireacht níos cuntasaí, agus 
soláthar seirbhíse níos éifeachtaí. 

Ráiteas Straitéise 2021—2024 Ráiteas Straitéise 2021—2024

Comhoibriú le Ranna Rialtais eile, le Comhlachtaí na hEarnála Poiblí agus 
leis an bPobal: Beidh sé ríthábhachtach i gcónaí caidreamh láidir oibre a 
fhorbairt le Ranna Rialtais, Údaráis Áitiúla, Comhlachtaí Reachtúla agus 
Rialála, comhlachtaí ionadaíocha, an pobal agus ár gcomhpháirtithe 
trasteorann agus idirnáisiúnta chun go leor de chuspóirí an OPW a  
bhaint amach. 

Measúnú an Riosca Náisiúnta: Aithnítear i Measúnú an Riosca Náisiúnta 
d’Éirinn a d’fhoilsigh Roinn an Taoisigh roinnt rioscaí náisiúnta a bhfuil 
impleachtaí acu don OPW, lena n-áirítear iarmhairtí Brexit, athrú aeráide 
agus teagmhais adhaimsire agus paindéimí móra. Tá an OPW ina bhall de 
Thascfhórsa an Rialtais um Bainistíocht Éigeandála agus na struchtúir a 
ghabhann leis.

Oidhreacht na hÉireann 2030: Is é seo plean oidhreachta náisiúnta nua na 
hÉireann. Creat comhleanúnach, cuimsitheach, spreagúil de luachanna, 
prionsabail, tosaíochtaí straitéiseacha agus gníomhartha a bheidh ann 
chun earnáil na hoidhreachta a threorú agus bonn eolais a sholáthar di sna 
deich mbliana amach romhainn.

Tionscadal Éireann 2040: Straitéis uileghabhálach fhadtéarmach an 
Rialtais is ea Tionscadal Éireann 2040 chun tír níos fearr a dhéanamh 
d’Éirinn do gach aon duine againn agus a bheith in ann freastal ar 
riachtanais maidir le fás daonra de thart ar aon mhilliún duine faoi 2040. 
Leagtar amach plean infheistíochta i dTionscadal Éireann 2040 chun 
soláthar d’fhás daonra ar bhealach comhdhlúite, cónasctha agus 
inbhuanaithe. Leagtar síos sa Chreat Pleanála Náisiúnta an fhís agus an 
straitéis d’fhorbairt ár dtíre go 2040 agus soláthraíonn an Plean Forbartha 
Náisiúnta 2018 - 2027 infheistíocht chumasúcháin chun an straitéis a 
chur i bhfeidhm.

Plean Gníomhaíochta Náisiúnta um Bithéagsúlacht na hÉireann 
2017-2021: Leagtar amach sa Phlean na gníomhaíochtaí trína 
dtabharfaidh raon earnálacha rialtais, sibhialta agus príobháideacha faoi 
fhís na hÉireann don bhithéagsúlacht a bhaint amach. Leagtar creat soiléir 
amach sna cuspóirí maidir le cur chuige náisiúnta na hÉireann i leith na 
bithéagsúlachta lena chinntiú go dtógfar ar na hiarrachtaí agus ar na 
héachtaí a rinneadh san am atá thart, agus muid ag tnúth leis an méid is 
féidir a bhaint amach sa todhchaí. San áireamh iontu tá príomhshruthú na 
bithéagsúlachta ar fud an phróisis cinnteoireachta sa Stát.

Plean Gníomhaithe ar son na hAeráide 2019: Tá tionchair forleathana 
éagsúla á n-imirt cheana féin ar chomhshaol, ar shochaí, agus ar acmhainní 
eacnamaíocha agus nádúrtha na hÉireann mar gheall ar an gcur isteach  
atá déanta ar an aeráid. Éilíonn Clár Oibre 2030 agus Comhaontú  
Pháras maidir leis an athrú aeráide go ndéanfar athrú ó bhun ar ár 
ngeilleagair agus ár sochaithe i dtreo forbairt a bheidh inbhuanaithe  
agus athléimneach in aghaidh an athraithe aeráide. Leagtar amach sa  
Phlean Gníomhaíochta ar Son na hAeráide 2019 cúrsa uaillmhianach 
gníomhaíochta sna blianta amach romhainn chun aghaidh a thabhairt  
ar an gceist seo.

Acht na dTeangacha Oifigiúla: Aithníonn an OPW an fhreagracht atá  
air cabhrú le daoine ar mian leo a ngnó a dhéanamh linn trí Ghaeilge.  
Sa chomhthéacs sin, tá an OPW á threorú ag Acht na dTeangacha  
Oifigiúla 2003.

Ullmhaíodh an Ráiteas Straitéise seo de réir an Achta um Bainistíocht 
Seirbhíse Poiblí 1997 agus tá sé dírithe ar obair agus ar 
ghníomhaíochtaí OPW. Cuimsíonn cuid den obair seo:

—  Cuid shuntasach de phunann réadmhaoine an Stáit a bhainistiú ina 
bhfuil 2,500 áitreabh agus cóiríocht á sholáthar do ranna Rialtais 
lena n-áirítear níos mó ná 700 réadmhaoin de chuid an Gharda 
Síochána, thart ar 550 oifig agus bheith i gceannas ar sholáthar 
tionscadal suntasach bonneagair le haghaidh Brexit,

—  Na maoine oidhreachta is suntasaí in Éirinn a chothabháil agus a 
chur ar taispeáint, lena n-áirítear dhá Láithreán Oidhreachta 
Domhanda na hÉireann, 800 Séadchomhartha Náisiúnta agus os 
cionn 2,000 acra de ghairdíní agus d’fhearainn pháirce. Ar leibhéal 
náisiúnta agus idirnáisiúnta, táimid ag taispeáint an chuid is fearr dá 
bhfuil le tairiscint ag Éirinn ó thaobh turasóireachta, agus

—  Príomhpháirt a ghlacadh maidir leis an mbainistíocht a dhéanann 
Éire ar a rioscaí ó thuilte, lena n-áirítear thart ar 150 scéim 
maolaithe tuile a sholáthar faoin bPlean Forbartha Náisiúnta 2018 
- 2027 mar chuid de Thionscadal Éireann 2040; agus thart ar 
12,000 km de chainéil aibhneacha agus 800 km de phoirt a 
chothabháil.

Tá a ndúshláin agus a dtosaíochtaí féin ag gach ceann de na réimsí 
feidhme seo. Mar sin féin, is é an rud a nascann an OPW le chéile ná ár 
bhfoireann a phleanálann agus a eagraíonn ár gcuid oibre i gcomhar le 
chéile agus i dteannta a chéile i leith na bhfeidhmeanna seo agus ar 
fud raon leathan ár ndisciplíní agus iad ag úsáid a scileanna gairmiúla 
agus uathúla chun tosaíochtaí agus tiomantais straitéiseacha an Rialtais 
a chomhlíonadh. Sin é an fáth go bhfuil ceithre théama forbartha 
againn chun obair an OPW a struchtúrú agus a rialú sna trí bliana 
amach romhainn. Ina dhiaidh sin, tá ceithre chuspóir uileghabhálacha 
aitheanta againn chun gníomhú mar threoirphlean don OPW agus 
chun bonn agus taca a sholáthar dár gcuid oibre sna blianta amach 
romhainn chun ár bhfís Go mbeidh ár dtimpeallachtaí tógtha agus 
nádúrtha i gcomhréir lena chéile a bhaint amach go rathúil.

7 Téamaí agus 
Cuspóirí 
Straitéise

Is droichead í an Straitéis seo idir an rath a bhí ar ár Straitéisí roimhe 
seo agus ár dtosaíochtaí do na trí bliana amach romhainn agus muid ag 
breathnú ar aghaidh freisin ar na deich mbliana atá amach romhainn nó 
fiú níos faide.

Téama: 
Inbhuanaitheacht
Inbhuanaitheacht a leabú  
inár gCinntí

Téama:  
Ár gCliaint 
Ár Seirbhís a bhfuil Aghaidh 
Amach Aici a Neartú 

Téama:  
Daoine agus 
Próisis  
Ár gCumas Eagrúcháin  
a Fheabhsú

Téama: 
Gníomhú ar son  
na hAeráide 
Tionchar an Athraithe Aeráide  
a Mhaolú agus Oiriúnú Dó.

Téama: Ár gCliaint
Ár Seirbhís a bhfuil Aghaidh Amach aici a Neartú
Ní oibríonn an OPW ina aonar. Cé nach ionann ár 
bhfeidhmeanna agus feidhmeanna ár bpríomheagraíochtaí cliant 
agus ár gcustaiméirí , aithnímid gur féidir ár róil agus ár leasanna 
faoi seach a ailíniú agus muid ag obair chun cáilíocht na seirbhísí 
poiblí in Éirinn a fheabhsú. Sna trí bliana amach romhainn, is é ár 
gcuspóir na comhpháirtíochtaí atá ann cheana a fhorbairt 
tuilleadh, an comhoibriú atá ar siúl againn cheana féin a neartú 
agus comhoibriú nua a chruthú, lena chinntiú go bhfuilimid ag cur 
ár bhfeidhmeanna i gcrích sa chaoi is fearr agus 
lánacmhainneacht ár róil a bhaint amach. 

Cuspóir
Ár n-éiteas láidir maidir le sármhaitheas seirbhíse do chustaiméirí 
a fheabhsú agus a chothú tuilleadh trí chomhoibriú níos fearr 
agus feabhas a chur ar mhodhanna soláthair. 

Chun an cuspóir seo a bhaint amach, leanfar ar aghaidh le 
cumhacht a thabhairt d’fhoireann an OPW lena chinntiú go 
dtugtar tús áite do riachtanais ár gclianteagraíochtaí agus ár 
gcustaiméirí lárnach nuair a bheidh na baill foirne i mbun a gcuid 
oibre agus ag déanamh cinntí. Agus é sin á dhéanamh againn, 
bunóimid comhéadan rochtana atá furasta le húsáid a nascfaidh 
cliaint leis na réimsí seirbhíse iomchuí, chun faisnéis thráthúil 
agus iomchuí a sholáthar agus chun eispéireas an chliaint a 
fheabhsú go leanúnach. 

Tá an-cháil ar an OPW de bharr ár saineolais agus an chomhairle 
ghairmiúil a thugaimid. Mar ionad barr feabhais, is acmhainn 
thábhachtach í an OPW don Rialtas, Gníomhaireachtaí Stáit, 
acadóirí agus an pobal maidir le comhairle shaineolach, 
speisialtóra agus ghairmiúil a sholáthar faoi thionscadail 
ailtireachta, bainistiú eastáit, foirgnimh stairiúla, seirbhísí 
innealtóireachta, bainistiú riosca tuilte, bainistiú ealaíne, cúrsaí 
luibheolaíocha, ceardaíocht agus scileanna speisialaithe agus a 
lán, lán eile nach luafaimid anseo. De thoradh an eolais atá 
againn déanaimid cinntí atá bunaithe ar an bhfianaise is fearr 
agus a thacaímid le cinntí níos leithne ar fud an Rialtais. 
Déanfaimid ár ndícheall ár n-eolas, ár dtaighde agus ár 
gcomhairle ghairmiúil a roinnt le slua mór leathan agus tacaíocht 
phraiticiúil agus theicniúil a sholáthar dár gcliaint agus dár 
bpáirtithe leasmhara. Leanfar ar aghaidh ag feabhsú ár scileanna 
mar aon le foghlaim agus taithí ár bhfoirne lena chinntiú go 
mbeidh taithí mhaith ag ár gcliaint agus iontaoibh acu as ár 
gcomhairle, ár dtuairimí agus ár moltaí i gcónaí.

Soláthraíonn an OPW seirbhísí éagsúla thar réimse leathan ár 
ndisciplíní gairmiúla, riaracháin, teicniúla agus ceardaíochta.  Ba 
mhaith linn ár rannpháirtíocht le cliaint a mhéadú chun bonn 

22 1. Ár gcliant-eagraíochtaí lena n-áirítear Ranna Rialtais, Údaráis Áitiúla, agus eagraíochtaí rialála agus 
deonacha na hEarnála Poiblí; agus ár gcustaiméirí arb iad sin na daoine a oibríonn dár gcliant-
eagraíochtaí agus baill an phobail. 

 An leathanach roimhe 
Príomhinstitiúid eolaíoch iad Garraithe Náisiúnta na Lus 
atá freagrach as bailiúcháin thábhachtacha de speicis 
plandaí agus de shaothróga ó gach cearn den domhan a 
chaomhnú agus a chothabháil. Is í Oifig na nOibreacha 
Poiblí a oibríonn agus a bhainistíonn na Garraithe.

eolais níos leithne a sholáthar do na rudaí a dhéanaimid. Chuige sin ní 
mór dúinn seasamh i lár an aonaigh chun go dtuigfear níos fearr an 
méid seirbhísí is féidir linn a sholáthar. 

Cabhróidh aiseolas ónár gcliaint, ó pháirtithe leasmhara agus ón 
bpobal eolas ar fáil faoina riachtanais agus an bharúil atá ag daoine 
lasmuigh faoin OPW mar eagraíocht. 

Téama: Inbhuanaitheacht 
Inbhuanaitheacht a leabú inár gCinntí
Is éard is forbairt inbhuanaithe ann ná forbairt a fhreastalaíonn ar 
riachtanais na linne seo gan cur isteach ar chumas na nglún atá le teacht 
freastal na riachtanais a bheidh acu féin. Is fúinn féin atá an fhorbairt 
inbhuanaithe, a mhéid a bhainistíonn gach earnáil sa tsochaí ár 
n-acmhainní agus an meas a léiríonn siad ar ár dtimpeallacht nádúrtha 
agus muid ag dul ar aghaidh mar gheilleagar agus mar shochaí. Tá 
inbhuanaitheacht i gcroílár ghealltanais bheartais an Rialtais sa Chlár don 
Rialtas, Ár dTodhchaí Comhroinnte. Leagann an Straitéis seo cuspóir 
straitéiseach amach don OPW lena chinntiú go dtugann ár gcur chuige i 
leith inbhuanaitheachta aghaidh go leordhóthanach ar na tiomantais atá 
sna beartais sin, ar na dúshláin chomhshaoil atá ag teacht chun cinn agus 
go leanann na seirbhísí a sholáthraímid ag cur le rath eacnamaíoch na 
hÉireann agus le folláine a saoránach.

Cuspóir
A chinntiú go bhfuil inbhuanaitheacht mar bhonn eolais faoi 
chinnteoireacht uile an OPW. 
Faoi threoir an Bheartais Inbhuanaitheachta don OPW, a foilsíodh in 
2007, déanann an OPW a dícheall a misean a chur i bhfeidhm ar 
bhealach inbhuanaithe. Trí bhíthin an bheartais seo d’fhorbair an OPW go 
leor tionscnamh beartais ar fud na heagraíochta agus na hearnála poiblí 
maidir le: 

— ídiú fuinnimh agus astaíochtaí gás ceaptha teasa, 
—  giniúint dramhaíola a sheachaint trí smaoineamh ar chúrsaí saolré, 

athúsáide agus athchúrsála,
— glacadh le soláthar glas, nuair is féidir, agus
— feasacht a spreagadh ar shaincheisteanna inbhuanaitheachta.

Tá sé tráthúil don OPW a Bheartas Inbhuanaitheachta a athbhreithniú, 
chun go mbeidh a cinntí bunaithe ar an bhfianaise agus ar na beartais is 
déanaí agus an chothromaíocht cheart a bhaint amach idir riachtanais 
eacnamaíocha, sóisialta agus comhshaoil.

Tá ról lárnach ag an mbithéagsúlacht maidir le cumas leanúnach an nádúir 
éiceachórais a sholáthar, atá riachtanach do leas an duine mar uisce glan 
agus aer. Cé go n-admhaítear go bhfuil bithéagsúlacht na hÉireann ag dul 
i léig, oibríonn an OPW ar go leor leibhéil cheana féin chun 
bithéagsúlacht na hÉireann a chaomhnú, ó straitéisí náisiúnta a cheapadh, 
caighdeáin dea-chleachtais a leagan síos, cláir for-rochtana poiblí agus 
oideachais a reáchtáil, teagmháil le ENRanna, go réimse feidhmeach 
iomlán na dtionscnamh um fheabhsú bithéagsúlachta atá fite fuaite trí na 
seirbhísí uile ar fud na tíre. Seo roinnt samplaí den mhéid sin: 

—  Bhíomar ar thús cadhnaíochta maidir le forbairt Straitéise Náisiúnta na 
hÉireann um Chaomhnú Plandaí ina bhfuil sraith beart chun caomhnú 
plandaí dúchasacha a neartú,

—  D’fhorbraíomar treoir náisiúnta comhshaoil d’oibreacha cothabhála 
abhann, chun bagairtí chomhshaoil féideartha a laghdú tuilleadh agus 
buntáistí éiceolaíoch a uasmhéadú, agus 

—  Bhí cláir for-rochtana pobail mar Fhéile Bithéagsúlachta Pháirc an 
Fhionnuisce agus an Seó Meala Náisiúnta, chun go mbeidh daoine 
gafa leis, chun feasacht a spreagadh agus cur le hoideachas an 
phobail.

Bhí an-tionchair ag Teach Dhoire Fhíonáin ar shaol 
Dhónaill Uí Chonaill. Tá sé suite i limistéar oidhreachta 
nádúrtha faoi chosaint agus tá sé oscailte don phobal 
faoi bhainistíocht Oifig na nOibreacha Poiblí.

Leanfaidh an OPW ar aghaidh ag comhoibriú le príomhpháirtithe 
chun Plean Gníomhaíochta Náisiúnta um Bithéagsúlacht na hÉireann 
2017-2021 a chur i bhfeidhm. 

Cuirfidh ár bhfeidhm bhainistíochta eastáit fís níos fadtéarmaí maidir 
le bealaí oibre níos nuálaí a bheidh ar aon dul leis na gníomhartha atá 
leagtha amach sa Chlár don Rialtas. Ina measc siúd tá laghduithe 
suntasacha ar astaíochtaí carbóin, níos mó cianoibre, forbairt 
réigiúnach chothromaithe, agus foirgnimh a bheidh beagnach 
neodrach ó thaobh fuinnimh a chur chun cinn. Is dúshlán domhanda 
é tionchar na paindéime COVID-19 do gach áititheoir oifige agus iad 
ag smaoineamh ar an gcuma a bheidh ar oifig na todhchaí. Is dócha 
go bhféadfadh sé go n-úsáidfear oifigí sa todhchaí go príomha mar 
áiteanna le haghaidh cruinnithe, oiliúint, comhoibriú ar thionscadail 
agus le haghaidh idirghníomhaíocht sóisialta trínar féidir cultúr 
eagraíochta a chothú agus a spreagadh. Rachaimid i dteagmháil leis 
an Rialtas agus lenár gcliaint d’fhonn an phunann oifige a nuachóiriú, 
an leas is fearr a bhaint as an spás atá ar fáil, luach sócmhainní a 
bhaint amach, tacú le timpeallacht inbhuanaithe agus ár gcuid sonraí 
agus taighde a neartú.

Mar chuid den Straitéis, déanfaimid ár ndícheall punann chóiríochta 
atá tíosach ar fhuinneamh a bheith againn, tacú le Plean 
Gníomhaíochta na hÉireann um Éifeachtúlacht Fuinnimh san Earnáil 
Phoiblí agus cinnteoimid go gcomhlíonfaidh foirgnimh i bpunann an 
OPW na rialacháin tógála agus go mbainfidh siad amach na 
spriocanna ábhartha go léir maidir le héifeachtúlacht fuinnimh. 

Féadfaidh seanfhoirgnimh atá cothabháilte go maith a bheith 
an-inbhuanaithe go deo, mar gheall ar an bhfuinneamh atá corpraithe 
iontu, marthanacht na n-ábhar agus an chaoi ar féidir iad a athrú go 
tuisceanach. Cuirfimid soláthar cothabhála pleanáilte agus 
coisctheach foirgneamh chun cinn trí cháilíocht na dtáirgí agus na 
seirbhísí a fheabhsú chomh maith le cur chuige na saolré comhtháite 
a ghlacadh i gcothabháil ár réadmhaoine agus ár bhfoirgneamh poiblí.  

Leanfaidh an OPW ar aghaidh ag cur cleachtais chaomhnaithe 
cheannródaíocha chun cinn maidir le Foirgnimh Oidhreachta agus 
Séadchomharthaí Náisiúnta chun na déantáin stairiúla saibhre seo a 
chosaint ar bhealach inbhuanaithe do na glúine atá le teacht. Cuirfidh 
OPW go gníomhach leis na gníomhartha atá in Oidhreacht Éireann 
2030 agus leanfaidh sí ar aghaidh ag obair i gcomhpháirtíocht le 
Ranna Rialtais, eagraíochtaí leathstáit, údaráis áitiúla agus lucht 
tionscail chun prionsabail chaomhnaithe a chur i bhfeidhm i gcláir 
athchóirithe agus tógála. 

Leanfaidh an OPW ar aghaidh ag bainistiú suíomhanna oidhreachta 
go cúramach ar bhealach inbhuanaithe trína ndéileálfaimid go 
cothrom lenár sainchúram chun sócmhainní oidhreachta a chosaint 
agus breis rochtana agus rochtain níos idirghníomhaí a sholáthar do 
chuairteoirí. Cinnteoimid go ndéanfar oiriúnú agus uasghrádú ar na 
saoráidí atá ann cheana féin ag áiteanna stairiúla ar bhealach a 
bheidh ag teacht leis an gcleachtas caomhnaithe idirnáisiúnta is fearr. 
Déanfaimid ár ndícheall tionscadail eiseamláireacha a fhorbairt i 
dteicnící feiliúnacha oiriúnaitheacha um iarfheistiú fuinnimh i 
bhfoirgnimh stairiúla.

Bhronn Institiúid Ríoga Ailtirí na hÉireann dámhachtain 
ar Thionscadal Chaomhnaithe Tí Laighean in 2020. Bhí 
taighde forleathan stairiúil agus suirbhéanna 
speisialtóra i gceist leis ar obair phlástair, ar phéint, 
obair chloiche, luaidhe, sclátaí agus copair, fuinneoga 
agus doirse. Taispeánann an obair seo saineolas an 
OPW maidir lenár n-oidhreacht thógtha a chaomhnú 
agus institiúid stáit a chosaint.

Bhí ról lárnach ag an OPW maidir le tionscadal 
bonneagair Brexit an rialtais a chur ar fáil. Bhí raon 
iomlán scileanna ailtireachta, innealtóireachta, 
tionscadail agus bainistíochta réadmhaoine an OPW 
riachtanach chun ocht láithreán déag a fhorbairt ar fud 
Chalafort Bhaile Átha Cliath, Aerfort Bhaile Átha Cliath 
& Calafort Ros Láir.

Tá sé beartaithe ag an OPW thart ar 150 scéim bhreise um maolú tuile 
a dhearadh agus a chur i gcrích sna deich mbliana atá le teacht. Tá 
measúnú ar thionchar comhshaoil na scéimeanna um fhaoiseamh tuilte 
mar chuid de na roghanna agus de dhearadh na scéimeanna faoisimh 
tuilte go léir agus is cuid lárnach é sa phróiseas pleanála agus 
dearbhaithe. Nuair is féidir, leanfaidh an OPW ar aghaidh ag obair le 
húdaráis áitiúla agus le príomhchomhlachtaí reachtúla eile chun 
deiseanna maidir le limistéir phoiblí a ionchorprú i ndearadh 
scéimeanna um fhaoiseamh tuilte, chun an luach sóisialta a fheabhsú 
maidir le pobail a chosaint ar riosca tuilte. 

Nuair a bhíonn na scéimeanna faoisimh tuilte go léir á ndearadh 
déantar measúnú ar an scóip atá ann ó thaobh bearta nádúrtha 
coinneála uisce a úsáid chun méid áirithe laghdaithe riosca tuile a 
sholáthar, lena n-áirítear i gCloch na Coillte, Abhainn an Bhaid agus an 
Phoitéal. Beidh an cur chuige réamhghníomhach seo maidir le bearta 
boga innealtóireachta á threorú tuilleadh ag an taighde, 
'SLOWWATERS', atá á chómhaoiniú ag an OPW agus an 
Ghníomhaireacht um Chaomhnú Comhshaoil. Leanfaidh an OPW ar 
aghaidh ag obair go réamhghníomhach leis an Roinn Tithíochta, Rialtais 
Áitiúil agus Oidhreachta maidir le Pleananna Bainistíochta Abhantracha 
a sholáthar.

Tá obair an Ghrúpa Comhordaithe Idir-Rannach Beartas Tuile, faoi 
chathaoirleacht an OPW. Is é sin an príomhstruchtúr trína gcuireann an 
OPW cur chuige inbhuanaithe an rialtais uile chun cinn maidir le 
bainistiú riosca tuilte na hÉireann. Soláthraíonn Treoirlínte 2009 faoin 
gCóras Pleanála agus Bainistíocht Riosca Tuilte creat trédhearcach láidir 
chun riosca tuile a mheas i mbainistíocht pleanála agus forbartha agus 
chun íoslaghdú a dhéanamh ar an mbaol go mbeidh pobail amach 
anseo ag cur fúthu i gceantair a bheidh i mbaol tuile. 

Tá bunú na Seirbhíse Náisiúnta um Réamhaisnéis Tuilte ag Met Éireann, 
atá faoi mhaoirsiú ag an OPW, ríthábhachtach chun tacú le creat a 
fhorbairt maidir le hathléimneacht pobail, chun cabhrú le daoine aonair 
agus le pobail pleanáil a dhéanamh faoina riosca tuile agus freagra a 
thabhairt air; agus bonn eolais a sholáthar faoi aon bhearta indéanta 
breise chun tacú leis na pobail sin. Leanfaidh an OPW ar aghaidh tríd 
an nGrúpa Comhordaithe Idir-Rannach Beartas Tuile ag éascú forbairt 
na dtionscnamh beartais seo agus beartais nua eile ag earnálacha eile 
chun cabhrú le tionchar damáiste tuile ar dhaoine aonair agus ar 
phobail a íoslaghdú. 

Ba é an OPW a dhear pailliún na hÉireann le haghaidh 
Expo 2015 i Milano ar théama na hinbhuanaitheachta 
agus léirigh sé ár dtiomantas i leith cúrsaí glasa. Le 
breis agus 150 bliain chabhraigh an Expo an Domhain 
leis an gcine daonna ciall a bhaint as na hathruithe 
timpeall orthu agus gluaiseacht trí amanna deacra trí 
Oideachas, Nuálaíocht agus Comhar a chur chun cinn.

31

Téama: Gníomh ar son na hAeráide 
Tionchar an Athraithe Aeráide a Mhaolú agus Muid féin a 
Chur in Oiriúint dó.
Tá tionchar suntasach ag athrú aeráide cheana féin ar ár ngeilleagar, ar 
ár sochaí agus ar an gcomhshaol agus leanfaidh sé ag déanamh 
amhlaidh amach anseo. Táimid ag fulaingt na dtorthaí seo cheana féin trí 
thuilte, aimsir níos foircní agus leibhéil na farraige atá ag ardú. Tá an 
Rialtas ag cruthú agus ag cur i bhfeidhm beartas agus straitéisí chun a 
chuspóir fadtéarmach a bhaint amach maidir le haistriú chuig geilleagar 
ísealcharbóin a bheidh athléimneach ó thaobh aeráide de agus 
inbhuanaithe ó thaobh an chomhshaoil de faoi 2050. Tá siad sin leagtha 
amach i bPlean Gníomhaithe ar son na hAeráide 2019 an Rialtais agus 
tabharfaidh an OPW tús áite d’iarrachtaí suntasacha chun na 
gníomhaíochtaí a chur i bhfeidhm agus na spriocanna a bhaint amach. 

Cuspóir 

Pleananna a sholáthar agus gníomhartha soiléire a dhéanamh le cuidiú 
chun Plean Gníomhaithe ar son na hAeráide 2019 a chur i bhfeidhm. 

Táthar ag tabhairt aghaidh ar mhaolú gás ceaptha teasa agus oiriúnú do 
thionchair an athraithe aeráide i bpleananna comhthreomhara náisiúnta 
- trí Phleananna Maolaithe Náisiúnta agus trí Chreataí Náisiúnta um 
Oiriúnú don Athrú Aeráide. Déanfaidh an OPW comhordú ar a freagra 
ar an dá phlean náisiúnta lena chinntiú go gcuirfimid barr feabhais ar ár 
bhfreagra agus go n-oibreoimid go comhsheasmhach lenár 
gcomhpháirtithe.

Maidir le maolú, tá spriocanna na bliana 2030 leagtha amach don 
Earnáil Phoiblí i bPlean Gníomhaithe ar son na hAeráide 2019 chun:
— astaíochtaí coibhéiseacha CO2 ón earnáil a laghdú 30%, agus
— éifeachtúlacht fuinnimh a fheabhsú 50%.

Tá traidisiún ag an OPW maidir le foirgnimh a dhearadh atá éifeachtúil ó 
thaobh fuinnimh de, rud a théann siar chomh fada le foilsiú Green 
Design; Sustainable Building for Ireland in 1996  Trí bhíthin ár 
bhfeachtas Optimizing Power @ Work, dírímid ar athrú iompraíochta a 
fhiosrú, deireadh a chur le dramhaíl, barr feabhais a chur ar na rialuithe 
atá ann cheana féin agus na córais mheicniúla agus leictreacha atá ann a 
uasghrádú. Bhí Ranna in ann coigilteas fuinnimh de thart ar 25% a 
bhaint amach faoi 2020 trí oibriú i gcomhpháirtíocht leis an OPW rud a 
lig dúinn ceannaireacht a léiriú ar éifeachtúlacht fuinnimh dár ngeilleagar 
agus dár sochaí ina hiomláine. De réir mar a leanaimid orainn ag cur an 
fheachtais seo chun cinn sna trí bliana amach romhainn, leathnóimid 
amach é chun aghaidh a thabhairt ní amháin ar úsáid fuinnimh ach ar 
fhoinse an fhuinnimh freisin, trí úsáid fuinnimh a ghintear ó bhreoslaí 
iontaise a laghdú, nuair is féidir. 

Cuireann ár bhfreagra ó thaobh ghníomhú ar son na haeráide roinnt 
deiseanna ar fáil dúinn maidir le foirgnimh nua a chur ar fáil agus 
tionscadail chuimsitheacha iarfheistithe a chur i gcrích. Cuirfimid 
feabhas ar ár ndearadh ailtireachta agus tírdhreacha reatha chomh 
maith leis an gcóras athbhreithnithe teicniúil a chuirfidh ar ár gcumas 
bonn eolais a sholáthar dár bpolasaithe ó dhearadh go cur i bhfeidhm. 
Glacfaimid deiseanna nuair is féidir agus muid ag ullmhú do threochtaí 
sa todhchaí lena n-áirítear an coincheap a bhaineann le fuinneamh 
corpraithe agus costas saolré. 

Maidir le hoiriúnú don athrú aeráide, thuairiscigh an Painéal Idir-
Rialtasach ar an Athrú Aeráide go bhféadfadh meánleibhéal na farraige 
ar fud an domhain ardú suas le 1 méadar faoi 2100 de bharr ardú 
teochta 1.5°C. De réir réamh-mheastacháin faoi stoirmeacha 
Atlantacha níos déine a bheith ann d’fhéadfadh borrtha teacht ar an 
bhfarraige níos minice agus airde na dtonnta méadú. Tá sé réamh-
mheasta ag Met Éireann freisin go bhféadfadh na fómhair agus na 
geimhrí a bheith níos fliche in Éirinn, agus go bhféadfadh méadú thart 
ar 30% teacht ar mhúrtha troma báistí. 

Tugann na réamh-mheastacháin seo ar athrú aeráide le fios go meastar 
go mbeidh tuilte níos minice agus níos déine againn amach anseo. 
Beidh tionchar mór aige seo ar riosca tuilte in Éirinn, go háirithe sa 
chás go bhfuil ár gcathracha agus an chuid is mó dár bpríomhbhailte 
suite cois cósta nó taobh le hinbhir nó le haibhneacha. Seoladh 
Pleananna Bainistíochta Riosca Tuilte OPW (FRMPanna) in 2018, agus 
is treochlár iad do bhearta bainistíochta riosca tuile a thabharfaidh, i 
gcomhar le scéimeanna riosca tuile a tógadh cheana, cosaint do thart 
ar 95% de na réadmhaoine a measadh a bheith i mbaol suntasach tuile. 
Cuimseoidh dearadh na scéimeanna um fhaoiseamh tuile measúnú ar 
riachtanais oiriúnaithe d’fhonn go leor de na réadmhaoine a chosaint a 
mbeadh seans maith ann go mbeidís i mbaol dá dtarlódh tuilte níos mó 
de bharr athraithe aeráide sa todhchaí. 

Ag tógáil ar bhunús na FRMPanna, d’fhoilsigh an OPW Plean 
Oiriúnaithe Earnála don Athrú Aeráide um Bainistiú Riosca Tuilte 2019 
- 2024, de réir riachtanais an Chreata Náisiúnta um Oiriúnú don Athrú 
Aeráide agus an Phlean Gníomhaithe ar son na hAeráide 2019. 
Cuimsíonn an Plean Earnála a d’fhormheas an Rialtas i mí Dheireadh 
Fómhair 2019 aon ghníomh is fiche a chuirfear i bhfeidhm le linn na 
Straitéise seo chun cuspóirí taighde agus measúnaithe leanúnaigh a 
chomhlíonadh, agus oiriúnú a dhéanamh ar ár gcleachtas bainistíochta 
riosca tuile ar fud an Rialtais chun tionchair fhéideartha an athraithe 
aeráide ar rioscaí tuilte sa todhchaí a bhainistiú go héifeachtach. 

Déanfaidh an OPW measúnú ar leochaileacht sócmhainní oidhreachta 
faoi úinéireacht an stáit i leith athrú aeráide, lena n-áirítear 
Séadchomharthaí Náisiúnta, Réadmhaoine Stairiúla Náisiúnta, 
foirgnimh phoiblí, tírdhreacha agus gairdíní deartha, agus eile. 
Déanfaimid gníomhaíocht aeráide a chomhtháthú i ngach plean agus i 
ngach beartas bainistíochta oidhreachta. Tabharfaimid faoi phleananna 
bainistíochta riosca tubaiste d’fhoirgnimh agus do bhailiúcháin stairiúla 
faoi úinéireacht an stáit, ag leagan amach bearta chun an dóchúlacht 
go dtarlóidh éigeandáil a íoslaghdú agus méid an damáiste agus an 
chaillteanais a laghdú dá dtarlódh sé.

Baineann tionchair an athraithe aeráide ar ár gcósta le go leor 
earnálacha agus tá pleanáil riachtanach anois chun ullmhú do 
thionchair an athraithe aeráide sa mheántéarma agus sa bhfadtéarma. 
Bhunaigh an Rialtas Grúpa Idir-rannach in 2019 chun straitéis 
chomhordaithe agus chomhtháite náisiúnta um athrú cósta a fhorbairt. 
Leagfar amach inti na bearta atá le breithniú chun tionchar réamh-
mheasta na n-athruithe cósta ar ár bpobail cois farraige, ár ngeilleagair, 
ár n-oidhreacht, ár gcultúr agus an comhshaol a bhainistiú. Tá an OPW 
ina chomhchathaoirleach faoi láthair ar an nGrúpa Idir-rannach mar aon 
leis an Roinn Tithíochta, Rialtais Áitiúil agus Oidhreachta agus cuirfidh 
siad roghanna agus moltaí faoi bhráid an Rialtais lena mbreithniú.32

I mí na Bealtaine 2018 sheol an OPW na Pleananna 
Bainistíochta Riosca Tuilte - ba é sin aschur deiridh an 
CFRAM. Ba é seo an staidéar ba mhó ar riosca tuilte a 
rinne an Stát riamh agus rinneadh measúnú ar an riosca 
i gcás 300 pobal ar fud na tíre ina bhfuil cónaí ar thart 
ar 3 mhilliún saoránach.

Is breá leis an bhfoireann ailtireachta in Oifig na 
nOibreacha Poiblí an dúshlán a bhaineann le foirgnimh 
atá in úsáid a athchóiriú agus príomhshamplaí 
d’ailtireacht Sheoirseach, mar an Teach Custaim, agus 
an áilleacht bhunaidh a raibh sé beartaithe a bheith 
aige a chur i réim. 

Téama: Daoine agus Próisis 
Ár gCumas Eagraíochta a Fheabhsú 
Is iad ár bhfoireann a chinntíonn go mbíonn rath ar obair an OPW. 
Tugtar cumas eagrúcháin ar an teaglaim uathúil sin de scileanna, 
próisis, teicneolaíochtaí agus cumas daonna trína gcuirimid ár seirbhís 
ardchaighdeáin ar fáil. Thacaíomar lenár bhfoireann a n-inniúlachtaí 
agus a ngairmeacha beatha a fhorbairt de réir ár riachtanas 
eagrúcháin agus a d’fhéadfadh dul chun tairbhe a bhforbairt 
phearsanta. Glacann ár bhfoireann go fonnmhar le hathruithe chun 
go n-oibreoimid ar bhealach níos éifeachtúla. Táimid lántiomanta don 
chlár leanúnach athruithe sa Státseirbhís agus sa tSeirbhís Phoiblí, 
lena n-áirítear a bhfuil in Ár Seirbhís Phoiblí 2020. Cuireann ár 
bpróisis, a threoraíonn an bealach a n-oibrímid, an OPW ar thús 
cadhnaíochta maidir le sármhaitheas a thiomáint chun cinn, lena 
n-áirítear bainistíocht a dhéanamh ar infheistíocht phoiblí agus 
tionscadail a chur ar fáil ar bhealach solúbtha atá dírithe ar na cliaint 
agus oidhreacht na hÉireann a chur os comhair an tsaoil. Leanfaimid 
orainn ag neartú ár gcumas eagrúcháin chun rudaí a sholáthar i 
dtimpeallacht atá ag síorathrú agus freastal ar riachtanais agus 
ionchais athraitheacha.

Cuspóir
Ár gcumas eagrúcháin a neartú trí fhorbairt éifeachtach a dhéanamh ar 
ár bhfoireann agus trí phróisis nuálacha bharrfheabhsaithe. 

Is iomaí gné de chuid an OPW a tháinig chun cinn i gcaitheamh na 
mblianta sa chaoi gur muidne an comhlacht atá freagrach don Rialtas 
as dúshláin agus freagrachtaí a réiteach a bhíonn an-éagsúil go minic 
agus nach bhfuil baint acu lena chéile maidir le bainistíocht talún, 
tuilte agus foirgneamh. Is féidir fairsinge a róil a thuiscint sa 
mhaoirseacht a dhéanann sí ar réadmhaoine ó chinn ársa go cinn 
úrnua, ina ról maidir le cosaint tuile, a saineolas maidir le heagrú 
imeachtaí Stáit agus i go leor gníomhaíochtaí eile. Tá sé deacair 
fairsinge a dualgas a léiriú i sainmhíniú gonta amháin. Seans gurb é an 
bealach is fearr le cur síos a dhéanamh ar an OPW ná cur síos a 
thabhairt ar an chaoi a ndéanann sí a gnó seachas na rudaí a 
dhéanann sí. Trí theaglaim de dhisciplíní intí riaracháin, gairmiúla, 
teicniúla agus ceardaíochta, le tacaíocht ó shaineolas a fhaightear go 
seachtrach, soláthraíonn an OPW an tseirbhís ghairmiúil is fearr don 
Rialtas agus don tír maidir le bainistiú eastát.

Tá ceann de na meascáin is leithne de thacar scileanna ag an OPW 
atá ar fáil d’eagraíocht ar bith, poiblí nó príobháideach, sa Stát. 
Úsáideann sí an bonn leathan seo chun tacú lena huaillmhian a 
bheith ar thús cadhnaíochta maidir le hathrú ó bhun a spreagadh sa 
Státseirbhís. Tá an uaillmhian seo ag teacht lena ról mar mhaor agus 
mar choimeádaí réadmhaoine agus caipitil chultúrtha an Stáit. Tá sé 
mar aidhm ag an OPW a cuntas teiste agus a cáil bhunaithe a 
mhéadú trí cháilíocht a seirbhísí agus iad a chur ar fáil go tráthúil.

Is é ár bhfócas straitéiseach tógáil ar ár gcumas eagrúcháin. 
Oibreoimid le bainisteoirí agus leis an bhfoireann chun an 
timpeallacht is fearr a chruthú don fhoireann chun a 
n-acmhainneacht a bhaint amach, chun a n-uaillmhianta gairme agus 

saoil a mhúnlú agus tacú leo agus chun difríocht a dhéanamh gach lá 
trí obair bhríoch a éileoidh a ndícheall. Trí na daoine is fearr a 
mhealladh chugainn, a fhorbairt agus a choinneáil, déanfaimid deimhin 
de go mbeidh na scileanna cearta ag an eagraíocht, chun a bheith ar an 
méid ceart agus go mbeidh na costais cearta againn agus muid suite 
sna háiteanna cearta. Táimid tiomanta do thallann inmheánach a 
fhorbairt, tallann ar an leibhéal iontrála a earcú, creat printíseachta a 
fhorbairt agus pleanáil comharbais a chur i bhfeidhm chun aistriú 
intuigthe eolais agus comhsheasmhacht seirbhíse a chinntiú. Beidh 
cothroime agus tacaíochtaí rannpháirtíochta lárnach i gcónaí ó thaobh 
caidreamh idir fostaithe laistigh den OPW. 

Aithnítear go forleathan sa straitéis seo an gaol atá idir ceannaireacht 
éifeachtach agus feidhmíocht láidir. Tacófar le bainisteoirí ina bhforbairt 
mar mheantóirí agus mar chóitseálaithe trí éiteas foghlama ar feadh an 
tsaoil a chinntiú. Cuid lárnach den chur chuige atá againn i leith ár 
gcuid oibre iad comhoibriú, comhroinnt eolais, foghlaim ó phiaraí agus 
athbhreithnithe a dhéanamh ar thionscadail agus leanfaimid ar aghaidh 
á n-úsáid chun forbairt cumais a éascú agus a chur chun cinn. 

Déanfaimid na próisis sin a bharrfheabhsú chun éifeachtúlachtaí a 
bhaint amach, nuair is féidir, agus cothóimid meon nuálach a bheidh á 
thiomáint chun cinn ag feabhsú leanúnach. Scrúdóimid úsáid 
nuálaíochta digití, teicneolaíochta agus uathoibrithe chun seirbhísí a 
sholáthar dár gclianteagraíochtaí agus dár gcustaiméirí, chomh maith 
lena chinntiú go bhfuil an teicneolaíocht is fearr ar fáil chun ligean don 
fhoireann feidhmiú. Forbróimid ár gcumas eagrúcháin tuilleadh chun 
tacú leis na cleachtais oibre éifeachtacha, nuálaíocha agus atá ag teacht 
chun cinn. Mar shampla, dá dtabharfaí isteach táirgí iomchuí 
insoláthartha BIM i bpróisis soláthair an OPW - le haghaidh seirbhísí 
dearaidh, ceapadh conraitheoirí agus éadáil nó léasú Maoine Stáit - 
d’fhéadfaí costais dhíreacha tógála a laghdú, riosca tógála a mhaolú 
agus coinbhleachtaí féideartha conarthacha a laghdú, agus torthaí 
feabhsaithe a sholáthar ar thionscadail oibreacha poiblí. 

Déanfar Córais Bhainistíochta Creidiúnaithe (mar shampla ISO 9001) a 
fheabhsú agus a scaipeadh ar fud na heagraíochta chun ár bpróisis 
doiciméadaithe a struchtúrú agus a chuíchóiriú d’fhonn 
neamhchomhlíonadh a aithint agus cáilíocht agus comhsheasmhacht a 
fheabhsú go leanúnach. Beidh forbairt Straitéise Nuálaíochta mar 
bhonn agus taca faoi seo a chabhróidh le bealaí nua smaointeoireachta, 
teicneolaíochtaí atá ag teacht chun cinn agus próisis níos éifeachtaí a 
aithint chun tacú le héifeachtacht agus éifeachtúlacht oibríochta. 
Tabharfaimid isteach réitigh feabhsaithe um rianú cásanna mar aon le 
sreafaí oibre uathoibrithe a bheidh feabhsaithe ag teicneolaíocht um 
Uathoibriú Róbatach Próiseas. Leanfar ar aghaidh ag laghdú próisis 
pháipéir agus cuirfear feabhas ar anailísíocht sonraí mar aon le réitigh 
tuairiscithe chun cabhrú le pleanáil agus cinnteoireacht. Mar chuid de 
seo, cuirfimid luach ard ar bhailiú, ar chothabháil agus ar chomhroinnt 
iomchuí sonraí. Trí bhíthin ár gcórais agus ár bpróisis a fhorbairt agus a 
fheabhsú tuilleadh, is féidir linn a chinntiú go gcomhlíontar ár 
bhfreagrachtaí reachtúla agus reachtacha lena n-áirítear inár gcórais 
sláinte ceirde, sábháilteachta agus leasa.

Cuireann léirithe closamhairc agus suiteálacha 
teicneolaíochta úrscothacha stair spéisiúil Chaisleán 
Urumhain sna meánaoiseanna beo os ár gcomhair. 

Mar chuid de Chomhdháil Náisiúnta Bithéagsúlachta 
2019 tá an OPW tiomanta do Bhanc Síolta Náisiúnta a 
fhorbairt chun flóra na hÉireann a chaomhnú i 
nGarraithe Náisiúnta na Lus agus tá sé á chur ar bun 
faoi láthair chun ár síolta dúchasacha a chaomhnú do 
na glúine atá le teacht.

Ceanglaíonn Alt 4 den Acht um Bainistíocht na Seirbhíse Poiblí, 1997 
ar Chathaoirleach an OPW tuarascálacha ar dhul chun cinn a 
sholáthar don Aire Caiteachais Phoiblí agus Athchóirithe ar chur i 
bhfeidhm an Ráitis Straitéise go bliantúil nó ag cibé eatraimh a 
ordóidh an Rialtas ó am go ham. Tá Athbhreithniú Straitéiseach san 
áireamh i dTuarascáil Bhliantúil an OPW a chuirtear faoi bhráid an 
Aire Stáit atá freagrach as Oifig na nOibreacha Poiblí agus an Aire 
Caiteachais Phoiblí agus Athchóirithe agus foilsítear é ar ár suíomh 
Gréasáin www.opw.ie.

Beidh soláthar agus tomhas ár gcuspóirí trí thorthaí bainteacha 
ríthábhachtach ó thaobh rath na Straitéise seo. Trí thomhas agus 
monatóireacht a dhéanamh ar ár bhfeidhmíocht, cinnteoimid go 
bhfuil an OPW ag comhlíonadh na n-uaillmhianta atá leagtha amach 
sa Straitéis seo. Dá réir sin, cuirfidh na cuspóirí téamacha 
straitéiseacha atá leagtha amach sa straitéis seo bheith ina gcuid de 
na Pleananna Gnó Trí Bliana.

Cuireann na Pleananna Gnó Trí Bliana ar ár gcumas na bearta, na 
gníomhartha agus na hacmhainní atá ag teastáil, na tosaíochtaí agus 
an t-ord a bhaineann leo a leagan amach mar aon leis an t-am is fearr 
le haghaidh athraithe a roghnú, chun go mbeimid in ann an méid atá 
á dhéanamh againn a leabú, agus an luas a bhainfidh le tabhairt 
isteach tionscnamh nua a shocrú. Leagfar amach iontu freisin na 
spriocanna agus na táscairí ar féidir linn a úsáid chun ár 
bhfeidhmíocht agus ár ngnóthachtálacha a thomhas.

Cuirfidh na Pleananna Gnó Trí Bliana bonn eolais ar fáil maidir leis na 
próisis bhliantúla pleanála gnó. Cuirfidh na Pleananna Oibriúcháin 
bliantúla deis ar fáil chun monatóireacht a dhéanamh agus bonn 
eolais a sholáthar maidir le dul chun cinn leanúnach agus i gcás na 
mball foirne aonair cuireann na pleananna bliantúla seo bonn eolais 
ar fáil faoi Phróifíl Bhliantúil a Ról. Déantar iad seo a athbhreithniú 
gach sé mhí mar chuid de Chóras Bainistíochta agus Forbartha 
Feidhmíochta (PMDS) na hOifige.

bhfeidhmíocht 
a thomhas agus 
monatóireacht a 
dhéanamh uirthi 

Beidh Foghrúpa an Bhoird Bhainistíochta freagrach as a chinntiú go 
ndéantar monatóireacht agus tomhas go tráthrialta ar gach ceann de 
na cuspóirí faoi na ceithre théama. Beidh deiseanna ann le haghaidh 
aiseolas rialta ó pháirtithe leasmhara lena chinntiú go bhfuil na 
cuspóirí á gcur chun cinn. 

 An leathanach roimhe 
Rinne an OPW sruthú beo ar Ghrianstad an 
Gheimhridh ag Sí an Bhrú in 2020, agus craoladh píosaí 
scannáin ó laistigh den Uaimh faoi Thalamh. Bhí 
feiniméan uathúil Ghrianstad an Gheimhridh le feiceáil 
‘go fíorúil’ ar fud an domhain.






